
				এই পাতাটির মুদ্রণ সংশোধন করা প্রয়োজন। 
কাশীধামে স্বামী বিবেকানন্দ
দেখিলাম বায়ু পবিত্র, আকাশ পবিত্র, জল পবিত্র, চতুর্দিক
পবিত্র, প্রত্যেক সৃজিত জীব পবিত্র।
ক্ষণকাল পরে স্বামিজী আমাকে অন্ত লোক পাঠাইয়া দিবার
জন্য অনুমতি করিলেন। তাহার পর চারুবাবু গৃহে প্রবেশ
করিলেন এবং তাঁহারও পূর্ববৎ দীক্ষা হইল, পরে হরিদাস
চট্টোপাধ্যায়েরও দীক্ষা হইল।
বাইবেল প্রভৃতি গ্রন্থে শক্তিসঞ্চার বা transinission
of power'-এর বিষয় শুনিতে পাওয়া যায়। খৃষ্টানদিগের
মধ্যে বিশপ বা মহান্ত হইবার সময় অপর মহান্তসকল
আসিযা নূতন ব্যক্তির মস্তকে হস্ত স্থাপন করিয়া ভগবানের
নিকট আশীর্বাদ প্রার্থনা করেন এবং শেষে সকলে নূতন
ব্যক্তিকে আশীর্বাদ করিয়া থাকেন। ইহাকে consecra-
tion' বলা হয়। পূর্বতন প্রথানুযায়ী এখনও পর্যন্ত এইরূপ
প্রক্রিয়া হইয়া থাকে এবং উহা এক্ষণে প্রাণহীন আচার-
পদ্ধতিতে পরিণত হইযাছে। সাধারণ লোকের ধারণা যে,
ধর্ম মানে কতকগুলি আচারপদ্ধতি। কতিপয় আচারপদ্ধতি
অনুসরণ করিলেই ধৰ্মার্জন করা হয়। ইউরােপীয় ধর্মশাস্ত্র
পাঠ করিয়া এতদ্দেলীয় লােকেরা মনে করেন, তর্কবিতর্ক বা
বাক্যবিন্যাসই হইল ধর্ম। উচিত অনুচিত সূক্ষ্মানুসূক্ষ্মৰূপে
বিশ্লেষণ করা ও তদনুযায়ী অপর সকলকে বিচার করা এবং
ন্যূনতা ও হীনতা অনুযায়ী অপর সকলের বিষয় পরিমাপ
করাকেই ধর্ম কহে।
কিন্তু ইহা ব্যতীত এক স্বতন্ত্র বস্তু

